
GOUVÈNÈ CUOMO ANONSE PW MINOR NAN BATAVIA POU RETE OUVÈ ANBA YON NOUVO 

PWOPRIYETÈ LOKAL 

 

Plis pase 50 djòb manifakti pral rete e yo pral kreye 17 djòb adisyonèl 

 

Gouvènè Andrew M. Cuomo jodia te anonse ke PW Minor, yon distribitè manifakti entènasyonal soulye 

ankwi ak pwodui òtopedik nan Batavia, pral rete louvri epi kenbe plis pase 50 djòb manifakti, ansanm 

avèk kreye 17 lòt djòb. PW Minor te pwograme pou fèmen nan dat 31 jiyè, men pito li pral rete ouvè sou 

yon lòt pwopriyetè ak jesyon lokal.  

 

“Nouvo pwopriyetè PW Minor pral kenbe yon konpayi istorik ak valè nan Batavia, kote li apateni,” 

Gouvènè Cuomo te deklare. “Pi gwo priyorite nou se pou non sèlman atire nouvo biznis nan New York, 

men egalamn pou asire ke sa yo ki deja la pral anmezi pou grandi. Mwen remèsye PW Minor paske yo te 

chwazi lwès New York pou lakay yo, e nou akeyi kwasans ak siksè kontinye yo.” 

 

Nouvo pwopriyetè PW Minor a se Batavia Shoes LLC, ki dirije pa Andrew Young ak Peter H. Zeliff. PW 

Minor, ki te fonde pa de frè nan ane 1867 touswit apre yo te retounen soti nan batay lagè sivil, se youn 

pami kèk manifakti soulye nan Etazini ak pi ansyen konpayi nan konte Genesee. 

 

Andrew Young te deklare, “Objektif nou se pa pou sèlman kenbe konpayi an ouvè men pou devlope 

biznis lan epi kreye nouvo djòb. Nou pa tap kapab anmezi pou fè tranzaksyon sa san asistans Devlopman 

Empire State. Se jis yon lòt egzanp sektè piblik ak prive ki vini ansanm pou non sèlman kebe yon konpayi 

ki grandi la kote li apateni, men li egalman kreye nouvo djòb ak devlopman ekonomik pou vil la ak rejyon 

an.” 

 

Peter H. Zeliff te deklare, “Andrew avèk mwen menm angaje anpil a kominote nou an e sa se te yon 

opòtinite kote nou te kapab regwoupe epi itilize konpetans antreprenè nou pou kontinye operasyon yon 

etablisman manfakti avèk rasin istorik pwofon. Nou gen konfyans ke plan biznis nou an pral kreye yon 

nouvo istwa pou mak anblematik sa nan tout mond lan.” 

Batavia Shoes LLC pral achte aktif konpayi an pou $2.85 milyon dola. Devlopman Empire State pral bay 

jiska $449,505 pwogram kredi taks eksèlsyò ki baze sou pèfòmans an retou pou angajman nouvo 

pwopriyetè a kreye travay.  

 

Kenneth Adams, Prezidan, PDG & Komisyonè Devlpman Empire State, te deklare, “Eta New York ak de 

envestisè lokal yo te kanpe pou konsève PW Minor e se pi bon rezilta posib pou plis pase 50 anplwaye ki 

te pwograme pou pèdi djòb yo. Pwodui ‘ki fèt nan Etazini’ tankou soulye ki fèt alamen pa anplwaye PW 

Minor yo pou preske 150 ane, pral kontinye pou l yon sous fyète pou konte Genesee pou ane kap vini 

yo.” 

 

Peter H. Zeliff se vis prezidan egzekitif ak ofisye anchèf operasyon EIF Renewable Energy Holdings, LLC ki 

posede yon pwopriyete ekskliziv Innovative Energy Systems of Oakfield, New York, yon devlopè 

endepandan ak founisè enèji ki spesyalize nan rekiperasyon ak itilizasyon dechaj gaz. Li se yon diplome 

nan Rochester Institute of Technology. 

 

Andrew Young se fondatè e li aktyèlman sèvi kòm Prezidan Young Group of Real Estate Companies. 

Young ko-fonde PakHound Parcel Logistics, yon konpayi ki te demare ke yo te nome yon fwa kòm 

konpayi kap grandi pi vit nan Lwès New York. Li te resevwa prim prestijye ‘Forty Under 40’ nan alafwa 

jounal biznis Rochester ak Business First nan Buffalo. Young te egalman diplome nan Rochester Institute 

of Technology. 

 

Senatè Michael H. Ranzenhofer te deklare, “Desizyon PW Minor pou kontinye fè biznis nan Vil Batavia, 

ansanm avèk angajman l pou kenbe 50 djòb lokal epi kreye 17 lòt, se prèv pozitif ke konte Genesee se 

yon plas pou opere yon biznis. Opòtinite yo pou rezidan konte Genesee kontinye ap grandi.” 

 

Manm asanble Stephen Hawley te deklare, “Biznis lokal yo se motè ekonomi Batavia ak konte Genesee. 

Anons sa a se bòn nouvèl pou anplwaye PW Minor ansanm avèk fanmi yo. Konte Genesee se yon bon 

plas pou kòmanse ak posede yon biznis, e mwen rekonesan anvè Pete Zeliff and Andrew Young paske yo 

te re-dinamize PW Mior kòm yon pilye istorik nan ekonomi lwès New York nou an!” 

 

Prezidan Konte Genesee Raymond F. Cianfrini te deklare, “Jodia se yon gwo jou pou PW Minor ansanm 

avèk anpwlaye li yo e se yon gwo jou pou Konte Genesee. Remèsiman nou ale a Peter Zeliff ak Andrew 

Young paske yo te konsève biznis istorik sa ki te sou pant pou fèmen. Nou menm nan Konte Genesee 

gen chans paske nou genyen de moun sa yo ki angaje nan devlopman ekonomik e ki gen volonte pou 

itilize pwòp lajan yo pou ede kenbe konte nou an vibran.” 

 

Prezidan Konsèy Vil Batavia Brooks Hawley te deklare, “PW Minor te yon konpayi ikonik nan Batavia pou 

plis pase 100 ane e li tap yon gwo pèt pou biznis sa ta fèmen pòt li epi pèdi anpil bon travay nan 

kominote nou an. Remèsiman pou Devlopman Empire State pou rekonpans eta ak pou angajman nouvo 

pwopriyetè lokal yo, Andrew Young ak Peter Zeliff, PW Minor ap ouvè pòt li ankò epi devlope.” 

